
viento piatuso che quanno no poverommo have li tratte schitto che allarga no poco le gamme tu l’alleggerisce lo dolore; e quanta femmene cadute da ncoppa l’astrache schitto c’haggiano fatto campanaro dela gonnella tu l’haie pontellata da sotta, e fattole venire senza pericolo à bascio; ò Viénto forte che co li fracasse tuoie haie fatto nascere nove isole nelo maro, tu faie macenare cchiù grano à no molino che si lo votassero ciento cavalle, tu fai mprenare le iommente à Spagna senza fare vescazzie.

Ora si site tanto servetiale à chi non te face favore nesciuno, quanto chiù potimmo
havere speranza nui che te simmo serveture, e nce puoi comannare à bacchetta, perzò te facimmo sto presiento, e con chesto t’offerimmo tutte l’autre fatiche fatte pe lo passato, pregannote pe d’ultemo de chesto, che se quarche uno ped’essere tenuto letterummeco volesse dicere male de chisto poemma, ò te ne porta e sparafonna le chiacchiare soie, ò le manna tanta porvere all’huecchie che non veano l’arrure che nce fongo, e pe scompetura te vaso la mano. Da Napole dui mise nnanze l’Ottufro


	Trebotario vuostro


			Gian’Alesio Abbactutis.

